
23 मार्च, 2012 को उत्‍तर के लिए देय
सकल घरेलू उत्‍पाद में कृषि का योगदान
1094. श्री राम जेठमलानी:

श्री शिवानन्‍द तिवारी:
क्‍या कृषि मंत्री यह बताने की कृपा करेंगे कि:
(क):
क्‍या यह सच है कि कृषि उत्‍पादन की वृद्धि दर में कमी आने के कारण इसका कुप्रभाव देश के सकल घरेलू उत्‍पाद में कृषि की भागीदारी पर पड़ेगा;
(ख):
यदि हां, तो इस संबंध में सरकार की क्‍या प्रतिक्रिया है; और
(ग):  सकल घरेलू उत्‍पाद में कृषि क्षेत्र की भागीदारी कितनी आंकी जा रही है?

उत्‍तर
कृषि एवं खाद्य प्रसंस्‍करण उद्योग  मंत्रालय में राज्‍य मंत्री 
(डा. चरण दास महंत)
(क):   अर्थव्‍यवस्‍था में ढांचागत परिवर्तनों के कारण, देश के सकल घरेलू उत्‍पाद (जीडीपी) में कृषि एवं सबंद्ध क्षेत्र की हिस्‍सेदारी में वर्षों से गिरावट हो रही है । तथापि, कृषि क्षेत्र में उत्‍पादन एवं उत्‍पादकता में वृद्धि करने के लिए सरकार द्वारा की गयी विभिन्‍न पहलों के परिणामस्‍वरूप, खाद्यान्‍नों का उत्‍पादन 2007-08 में 230.8 मिलियन टनों से बढ़कर 2010-11 में 244.8 मिलियन टन तक हो गया है । तथापि, अद्यतन अनुमानों के अनुसार, 2011-12 में खाद्यान्‍न उत्‍पादन 250.4 मिलियन टन के उच्‍च रिकार्ड तक पहुंच गया है ।   
(ख): भारत सरकार ने फसलों के उत्‍पादन एवं उत्‍पादकता में सुधार लाने के लिए अनेक योजनाएं प्रारंभ की हैं । कुछेक प्रमुख योजनाएं हैं:-राष्‍ट्रीय कृषि विकास योजना(आरकेवीवाई), राष्‍ट्रीय खाद्य सुरक्षा मिशन (एनएफएसएम), गुणवत्‍ता बीजों के उत्‍पादन एवं वितरण हेतु आधारभूत ढांचागत सुविधाओं का विकास तथा सुदृढ़ीकरण, राष्‍ट्रीय बागवानी मिशन(एनएचएम), एकीकृत तिलहन,दलहन,पॉम आयल एवं मक्‍का योजना(आइसोपॉम),ग्रामीण भण्‍डारण योजना आदि । 
(ग):   केन्‍द्रीय सांख्‍यिकी कार्यालय(सीएसओ) से प्राप्‍त अद्यतन उपलब्‍ध अनुमानों के अनुसार 2011-12 में 2004-05 के मूल्‍यों पर देश के सकल घरेलू उत्‍पाद में कृषि एवं सबंद्ध क्षेत्र की हिस्‍सेदारी 13.9 प्रतिशत थी । देश के सकल घरेलू उत्‍पाद में कृषि एवं सबंद्ध क्षेत्र की हिस्‍सेदारी 2007-08 में 16.8 प्रतिशत से घटकर 2009-10 में 14.7 प्रतिशत तथा 2010-11 में आगे घटकर 14.5 प्रतिशत तक हो गयी थी ।   
